
JAHONDAGI KUZATILAYOTGAN 
GLOBALLASHUV VA 

TABIATDAGI O‘ZGARISHLAR 
OQIBATIDA KELIB 

CHIQAYOTGAN TURLI 
XATARLARDAN HIMOYA 

QILISHDA SUG‘URTA 
TASHKILOTLARI OLDIDA 

TURGAN VAZIFALAR 
(“O‘ZBEKINVEST” EISK AJ 

MISOLIDA)
Annotatsiya: Globallashuv, iqlim o‘zgarishlari, kuzatilayotgan turli tabiiy ofatlar, jumladan kuchli shamol, sunami, to‘fon, 
yer qimirlashi, toshqinlar, kuchli dovul, do‘l, bo‘ron va kabi hodisalarning sodir bo‘lishi insonlar hayotiga, mol-mulklariga 
hamda ishlab chiqarish jarayoniga katta xavf solmoqda. Ushbu kuzatilayotgan xavf-xatarlarning oldini olish va zararlarni 
kamaytirish uchun barcha mamlakatlarda Davlat darajasidagi ahamiyatga ega bo‘lmoqda, qolaversa barcha sohalar 
ushbu masalada birdek mas’ul hisoblanadi. Xususan, sug‘urta xizmatlarining alohida o‘rni mavjud.

Jumladan, sug‘urta zararlarni qoplab berishda himoya vositasini bajarishi lozim. Buning uchun sug‘urta xizmatlari ko‘lamini 
yanada kengaytirish va rivojlantirish, sug‘urta anderraytingini yo‘lga qo‘yish, havflarni boshqarish, zarar miqdorini kamayt-
irish bo‘yicha izlanishlar olib borilmoqda. Bu o‘z navbatida bugungi kunda dolzarb bo‘lgan masalani yoritishga qaratilgan.

Kalit so‘zlar: iqlim o‘zgarishlari, iqlim, ob-havo sharoiti, global risklar, iqtisodiyot tarmoqlari, sug‘urta faoliyati, anderrayting, 
sug‘urta risklari, anderrayter, risklarni baholash, texnogen holat.
Abstract: Globalization, climate changes, and the occurrence of various natural disasters, including strong winds, tsu-
namis, typhoons, earthquakes, floods, strong hurricanes, hailstorms, storms, etc., pose a great threat to human life, prop-
erty, and the production process. Prevention of these observed risks and reduction of damages is becoming important 
at the State level in all countries, and all sectors are equally responsible in this matter. In particular, insurance services 
have a special place.
In particular, the insurance must fulfill the protection means in covering the damages. For this purpose, research is being 
carried out to further expand and develop the scope of insurance services, establish insurance underwriting, manage 
risks, and reduce the amount of damage. This, in turn, is aimed at highlighting an issue that is relevant today.
Key words: climate changes, climate, weather conditions, global risks, economic sectors, insurance activity, underwriting, 
insurance risks, underwriter, risk assessment, man-made state.
Аннотация: Глобализация, изменение климата, возникновение различных стихийных бедствий, в том числе 
сильных ветров, цунами, тайфунов, землетрясений, наводнений, сильных ураганов, градов, ураганов и т. д., пред-
ставляют большую угрозу для жизни людей, имущества и производственного процесса. Предотвращение этих 
наблюдаемых рисков и снижение ущерба становится важным на государственном уровне во всех странах, и все 
сектора несут равную ответственность в этом вопросе. В частности, особое место занимают страховые услуги.
В частности, страхование должно выполнять средства защиты при покрытии ущерба. С этой целью проводятся 
исследования по дальнейшему расширению и развитию сферы страховых услуг, налаживанию страхового андер-
райтинга, управлению рисками, снижению размера ущерба. Это, в свою очередь, направлено на освещение акту-
ального на сегодняшний день вопроса.
Ключевые слова: иқлим ўзгаришлари, иқлим, об-ҳаво шароити, глобал рисклар, иқтисодиёт тармоқлари, суғурта 
фаолияти, андеррайтинг, суғурта рисклари, андеррайтер, рискларни баҳолаш, техноген ҳолат.

Sayfullo Mirzoyev
“O‘zbekinvest” EISK 

AJ Korporativ mijozlar 
bilan ishlash va hududiy 

rivojlantirish departamenti 
Bosh menejeri

K I R I S H
Bugungi kundagi shiddatli globallashuv, tabiatda sodir bo‘layotgan turli tabiiy ofatlar, texnogen hodisalar, 

ishlab chiqarishdagi o‘zgarishlar va ba’zi sohalarda murrakkab texnologiyalarning qo‘llanilishi oqibatida insonlar 
hayoti/sog‘lig‘i, ularning mol-mulki hamda korxonalar faoliyatiga ta’sir etuvchi xavf-xatarlar ortib bormoqda.

Ushbu xatarlarni oldini olish yuzasidan jahon hamjamiyati va tegishli tashkilotlar doimiy ravishda vaziyatni 
o‘rganib bormoqda hamda zararlar kamaytirish yuzasidan choralarni ko‘rib, turli tadbirlarni amalga oshirib kel-
moqdalar. 

Jumladan, Birlashgan millatlar tashkilotida (BMT) tomonidan Tabiiy ofatlar xavfini kamaytirish Xalqaro 
strategiyasi, Xalqaro Fuqaro muhofazasi tashkiloti va Osiyo tabiiy ofatlar xatarini kamaytirish markazi tashkil 
etilgan. BMT Bosh Assambleyasining 2017-yil 17-yanvardagi rezolyusiyasiga asosan 13 oktyabr sanasi 
“Xalqaro halokatlar xavfini kamaytirish kuni” deb e’lon qilingan hamda tashkilotga a’zo davlatlarga ushbu kunni 
munosib nishonlash, turli dasturiy rejalarni ishlab chiqish va tegishli choralarni ko‘rish tavsiya qilingan. 

BMTning oxirgi o‘tkazgan tadqiqot natijalariga ko‘ra, hisobotlarda bugungi kunda dolzarb bo‘lib turgan 
iqlim o‘zgarishlari, xususan havoning isib borayotgani, bu borada 2025-2030-yillarda umumiy temperaturaning 
ko‘tarilishini 1,50 oralig‘ida ushlab turish dolzarb vazifa ekanligi ko‘rsatilgan [1].

A S O S I Y  Q I S M
Dunyoda oxirgi vaqtlarda kuzatilayotgan turli tabiiy ofatlar, jumladan kuchli shamol, sunami, to‘fon, yer 

qimirlashi, toshqinlar, kuchli dovul, do‘l, bo‘ron va kabi hodisalarning sodir bo‘lishi insonlar hayotiga, mol-mulk-
lariga hamda ishlab chiqarish jarayoniga katta xavf solmoqda. Jumladan, tabiiy ofatlar natijasida oxirgi 10 yilda 
410 mingdan ko‘proq kishi halok bo‘lgan. BMTning Jahon meteorologiya tashkiloti ma’lumotlariga tayanib 
ma’lum qilishicha, oxirgi 50 yil ichida iqlim, ob-havo sharoiti bilan bog‘liq 11 mingga yaqin tabiiy ofat yuz bergan, 
ulardan ko‘rilgan umumiy zarar 3,6 trln. dollarni tashkil qilgan [2]. 

Iqlimiy o‘zgarishlarga moslashish borasidagi sa’y-harakatlarning yetarli darajada emasligi tabiiy ofatlar 
riskining dolzarbligini yanada oshirmoqda. Har bir riskka qarshi kurash yoki uning oldini olish o‘ziga xos xat-
ti-harakatlarni talab qilishiga qaramay, muayyan tamoyillarga amal qilish barcha turdagi risklarga tayyorlik 
darajasini oshirish imkonini beradi. Shu nuqtayi nazardan, global risklarning potensial oqibatlariga tayyor tur-
ishda quyidagi to‘rt tamoyilga amal qilish tavsiya etilmoqda3:

● risklarni aniqlash va oldindan ko‘ra bilish qobiliyatini kuchaytirish;
● “kelajakdagi” risklarning bugungi qiymatini qayta kalibrlash;
● ko‘p tomonlama risklarga tayyorgarlik ko‘rishga investitsiya kiritish;
● tayyorgarlik va javob choralari bo‘yicha o‘zaro hamkorlikni kuchaytirish.
2023-yil yanvar oyida Jahon iqtisodiy forumi (WEF)ning global xavf-xatarlarga bag‘ishlangan 2023-yilgi 

hisoboti, insoniyat bugun va yaqin kelajakda yuzlashishi kutilayotgan xavf-xatarlar hamda global risklarga 
bag‘ishlangan. Global risklar uchta davrda: hozirgi kunda namoyon bo‘layotgan risklar, yaqin ikki yilda va yaqin 
o‘n yilda eng og‘ir oqibatlarga olib kelishi kutilayotgan risklar sifatida baholangan. Namoyon bo‘lish sohasiga 
ko‘ra ular iqtisodiy, atrof-muhit, geosiyosiy, ijtimoiy hamda texnologik risk toifalari bo‘yicha ajratilgan.

Ushbu kuzatilayotgan xavf-xatarlarning oldini olish va zararlarni kamaytirish uchun barcha mamlakatlarda 
Davlat darajasidagi ahamiyatga ega bo‘lmoqda, qolaversa barcha sohalar ushbu masalada birdek mas’ul 
hisoblanadi. Jumladan, sug‘urta zararlarni qoplab berishda himoya vositasini bajarishi lozim. Buning uchun 
sug‘urta xizmatlari ko‘lamini yanada kengaytirish va rivojlantirish, sug‘urta anderraytingini yo‘lga qo‘yish, ilg‘or 
va zamonaviy xizmatlarni amaliyotga jalb qilish, malakali mutaxassislarni tayyorlash hamda mijozlarga sug‘urta 
avfzalliklarini yetkazish talab etiladi. 

O‘zbekiston Respublikasi Prezidenti Shavkat Miromonovich Mirziyoev Prezidentlik lavozimida ish bosh-
lagan kunlaridan va hozirgi kunga qadar mamlakatimiz miqyosida keng ko‘lamdagi islohotlar amalga oshirilm-
oqda. Ayniqsa, iqtisodiyot tarmoqlarining moliyaviy barqarorligini ta’minlash uchun ilg‘or xorijiy moliya insti-
tutlar bilan hamkorlik yo‘lga qo‘yildi, xususan tadbirkorlik subyektlari va ishlab chiqarish sohalarini moliyaviy 
qo‘llab-quvatlash maqsadida ko‘plab imtiyozli kredit mablag‘lari jalb etilmoqda. 

Shuningdek, huquqiy va me’yoriy hujjatlar xalqaro va zamon andozalariga moslashtirilmoqda. Ushbu 
islohotlar mamlakatimizda ijobiy o‘zgarishlar ta’minlashga va aholi turmush sharoitlarini yanada yaxshilashga 
xizmat qilishi uchun yo‘naltirilmoqda.

Iqtisodiyot tarmog‘ining ajralmas qismi va aholining ijtimoiy himoyasi uchun xizmat qiladigan soha hisob- 
langan sug‘urtada ham keng ko‘lamli islohotlar olib borilmoqda. Xususan, me’yoriy-huquqiy bazasi takomil-
lashtirilmoqda, elektron sug‘urta tizimi va sug‘urta faoliyatini tartibga soluvchi qonun va qonun osti hujjatla-
rini qabul qilinmoqda hamda sug‘urta xizmatlarini yanada rivojlantirish, sohaning investorlar uchun jozibador 
bo‘lishini ta’minlash yuzasidan tadbirlar olib borilmoqda.

Jumladan, 23.11.2021-yildagi yangi tahrirdagi “Sug‘urta faoliyati to‘g‘risida”gi [4] Qonuni, O‘zbekiston 
Respublikasi Prezidentining 02.08.2019-yildagi PQ-4412-sonli “O‘zbekiston Respublikasining sug‘urta bozo-
rini isloh qilish va uning jadal rivojlanishini ta’minlash chora-tadbirlari to‘g‘risida”gi [5] va 23.10.2021-yildagi 
PQ-5265-sonli “Sug‘urta bozorini raqamlashtirish va hayot sug‘urtasi sohasini rivojlantirish bo‘yicha qo‘shimcha 
chora-tadbirlar to‘g‘risida”gi6 qarorlarining qabul qilinishi buning yaqqol misolidir. 

Ushbu hujjatlarida sug‘urta bozori professional ishtirokchilari uchun faoliyatlarini yanada jadallashtirish, 
ularning rolini oshirish orqali sug‘urta bozorida xizmatlar hajmini ko‘paytirish, iste’molchilar va sug‘urta faoli-
yatining boshqa subyektlari huquqlarini mustahkamlash, sug‘urta savodxonligini oshirish, sug‘urta xizmatlari 
ochiqligi va shaffofligini ta’minlash kabi me’yor va talablar qo‘yilgan.

Bundan tashqari, sug‘urtaning respublika iqtisodiyotidagi o‘rnini mustahkamlash, aholini sug‘urtalash qam-
rovini kengaytirish, zamonaviy, sifatli va tezkor xizmatlarni ta’minlash vazifalari belgilangan. 

2019-yil 10-iyulda Davlatimiz rahbari Shavkat Mirziyoev sug‘urta sohasi vakillari bilan o‘tkazilgan yig‘ilish- 
da juda katta vazifalarni belgilab berdilar. Jumladan, “Sug‘urta xizmatlari iqtisodiyotni turli xil moliyaviy xatar-
lardan himoya qiluvchi vositalardan biri, biroq mamlakatimiz moliya bozorida bu xizmatlarning o‘rni hozircha 
yetarli emas, buning asosiy sabablaridan biri - sug‘urta xizmatlari yetarli darajada jozibador emas” hamda 
“Sug‘urta sohasini o‘rta va uzoq muddatli rivojlantirish strategiyasini ishlab chiqish, 2022-yilgacha aholi jon 
boshiga to‘g‘ri keladigan sug‘urta mukofoti hajmini 3 baravar, sohaning yalpi ichki mahsulotdagi ulushini esa 
2 baravar oshirish vazifasi qo‘yiladi” dedilar [7].

2022-yil yakuniga ko‘ra mamlakatimiz YaIMda sug‘urtaning ulushi 0,5% ni tashkil etgan. Bu ko‘rsatkich 
sug‘urtasi rivojlangan va rivojlanib kelayotgan davlatlatlarda (Germaniya, Shveytsariya, Xitoy, Janubiy Koreya, 
Rossiya va boshqa davlatlarda) ancha yuqoridir (1-jadvalga qarang) [8]. 

1-jadval: Rivojlangan va rivojlanib kelayotgan davlatlatlarda 2022-yil yakuniga ko‘ra YaIMda sug‘urtaning ulushi

Davlatlar nomi Sug‘urtaning YaIMdagi ulushi, (%) Aholi jon boshiga sug‘urta mukofoti, (AQSh 
dollari)

O‘zbekiston 0,5% 7

Rossiya 1,2% 166

Xitoy 8,3% 340

Jan. Koreya 11,0% 3453

Germaniya 6,0% 1700

Belorusiya 0,9% 75

Shveytsariya 10,0% 5356

Ayni damda ushbu davlatlar tajribasini o‘rganish va amaliyotga tatbiq qilish hayotiy zaruriyat bo‘lmoqda va 
shu bilan birga sug‘urta xizmatlarining asosiy vositalaridan biri bo‘lgan anderrayting tizimini rivojlantirish talab 
etilmoqda. 

Bugungi kunda sohada qilinadigan ishlar hali juda ko‘p, sababi aholining sug‘urta bilan qamrovi past, 
tashkilot va korxonalardagi sug‘urta obyektlarida risklar yetarlicha o‘rganilmayapti. Shuningdek, sug‘urta kom-
paniyalarida anderrayting tizimi yetarli darajada shakllanmagan, sohada risklarni boshqaruvchi ekspertlar yoki 
anderrayter mutaxassislar yetarli emas deb hisoblaymiz. Shu bilan birga risklarni to‘g‘ri baholab borish va 
mijozlarga ehtimoliy ko‘riladigan zararlarni olish imkoniyalarini ko‘rsatib berish uchun sug‘urtada anderaytingni 
tizimli tashkil etish talab etilmoqda. 

Sug‘urtada anderrayting bu, kompaniyalar sug‘urta portfelini shakllantirish, sug‘urta risklarini aniqlash 
va to‘g‘ri baholash, risklarning kelib chiqishi va ko‘rilishi mumkin bo‘lgan zararlar yuzasidan statistik sug‘urta 
taxlillarini olib borishdan iboratdir. Anderrayting jarayonlari avvalo sug‘urtalanuvchining moliyaviy imkoniyatini 
o‘rganilishi, statistik ma’lumotlarni yig‘ilishi va sug‘urta obyekti ekspertizadan o‘tkazilishi, shundan so‘ng qaror 
chiqarib sug‘urta shartnomasi imzolash zarurligini ko‘rsatmoqda. 

Ushbu xizmatlarni mujassam qilganda sug‘urta tashkiloti mijozlarga zamonaviy, sifatli va shaffof xizmatlarni 
ko‘rsatish orqali foyda ko‘rishini ta’minlaydi. Albatta bu ishlarni qilish uchun sug‘urta kompaniyalarida sug‘urta 
mutaxassislarni, jumladan sug‘urta anderrayterlarini tayyorlash va ularning malakasini oshirib borish talab eti-
ladi. 

Xorij tajribasidan kelib chiqib va sug‘urta kompaniyalarida sug‘urta portfelini ishlab chiqish jarayoni murak-
kabligini inobatga olib, anderrating tizimini quyidagicha yo‘lga qo‘yish taklif etilmoqda:

● risklarga baholashda, risklarni katta kichikligiga va sug‘urta kompaniyasiga kelajakda keltiradigan zara-
rini prognoz qilish. 

● sug‘urta tariflarini adolatli belgilash.
● sug‘urtalashda shartnoma shartlari hisobga olish va franshizani qo‘llash.
● sug‘urta portfelini foydali va asosli bo‘lishini ta’minlashda anderrayterlar javobgarligini ularning asosiy 

vazifasi etib belgilash.
“O‘zbekinvest” sug‘urta kompaniyasida anderayting tizimini yuritish borasida bir qator tadbirlar amalga 

oshirilmoqda, jumladan sug‘urta portfelini yurituvchi maxsus tuzilma tashkil etilgan, malakali mutaxassislar va 
anderrayterlarni tayyorlash uchun o‘quv va malakasini oshirish kurslari tashkil etilmoqda. Jumladan, xodim-
larga har haftalik vebinar va o‘quv-seminarlari tashkil etilmoqda hamda har oy yakunida xodimlar savodxonligi 
yuzasidan elektron shaklda test sinovlar o‘tkazilmoqda. Kompaniya bo‘yicha 2019 yildan boshlab filiallar va 
quyi tuzilma xodimlari xorijning nufuzli oliy o‘quv yurtlariga malaka oshirib kelmoqda. Shu kunga qadar xorijda 
145 nafar xodim malaka oshirib kelgan. Amalga oshirilayotgan ishlar albatta o‘z natijasini bermoqda, xususan 
kompaniya bo‘yicha 2019-yilda 285,0 mlrd. so‘m sug‘urta mukofoti yig‘ilgan bo‘lsa, 2022-yilda bu ko‘rsatkich 
930,0 mlrd. so‘mni yoki 3 yilda umumiy o‘sish 325% ni tashkil etdi (2-jadvalga qarang) [9]. 

2-jadval: 2019-2022-yillarda yig‘ilgan sug‘urta mukofotining o‘sish ko‘rsatkichlari
Sug‘urta mukofoti tushumi (mln. so‘m)

2019-yil 2020-yil O‘sish, % 2021-yil O‘sish, % 2022-yil O‘sish, %
285 609,0 262 869,0 92% 385 385,0 147% 930 534,0 241%

“O‘zbekinvest” sug‘urta kompaniyasida 2021-yildan boshlab aholi bilan ishlash uchun alohida dasturlar 
belgilab olingan hamda mahallalar bilan hamkorlik qilish va aholini sug‘urtalash uchun mahallabay ish tizimi 
yo‘lga qo‘yilgan. Ushbu ishlarni davom ettirish maqsadida 2023-yilda kompaniya va O‘zbekiston Respublikasi 
Favqulotda vaziyatlar vazirligi bilan 2023-2026-yillarga mo‘jallangan chora tadbirlar rejasi tuzilgan.

Chora-tadbirlar ijrosi doirasida keng miqyosdagi tashviqot va amaliy ishlar olib borilmoqda, jumladan kom-
paniya va vazirlikning hududiy vakillari bilan 2023-yilning 2-yarimidan boshlab joylardagi aholi gavjum savdo 
majmualarida va bozorlardagi aholi va yakka tartibdagi tadbirkorlar bilan uchrashuvlar o‘tkazilib, ularga inson 
hayoti, mol-mulklari hamda savdo do‘konlariga xavf solayotgan turli xavf-xatarlardan himoya qilishda sug‘ur-
taning o‘rni va sug‘urta himoyasi to‘g‘risida ma’lumotlar yetkazib borilmoqda.

Yuqorida ta’kidlanganidek, dunyoda bo‘layotgan turli tabiiy ofatlar, afsuski oxirgi yillarda respublikamizda 
ham kuzatilmoqda, buning oqibatida insonlar va ishlab chiqarishga ko‘plab zarar yetmoqda. Misol uchun, 
2020-yilning aprel oyida Buxoro viloyatlarining ayrim hududlarida kuzatilgan kuchli shamol va ko‘p yomg‘ir 
yog‘ishi, shuningdek may oyida Sirdaryo viloyati Sardoba suv omborida sodir bo‘lgan texnogen voqea sodir 
bo‘lishi natijasida aholiga va tadbirkorlarga ko‘plab zarar yetgan.

Buxoro viloyatida kuzatilgan kuchli shamol oqibatida 41 085,0 ta xonadon egalari va 842,0 ta ijtimoiy 
obyektlar zarar yetib, jami zararlar 140,0 mlrd.so‘mni tashkil etdi. Faqat issiqxonalarga yetgan zarar uchun 
tadbirkorlarga 12,0 mlrd.so‘m (1,2 mln. AQSh dollar) sug‘urta to‘lovlari to‘lab berilgan.

Sirdaryo viloyati Sardoba suv omborida bo‘lgan texnogen holat natijasida viloyatning 3 ta tumanidagi 
70,0 mingdan ortiq aholi zarar ko‘rgan, 4351 ta xonadon (uylar), 24 ta ko‘prik va 276 km. yo‘llar suv ostiga 
qolgan hamda qo‘shni Qozog‘iston respublikasidan 845 uy-joylar suv ostiga qolgan, 31,0 mingdan ortiq aholi 
boshqa joylarga ko‘chirilgan. Daslabki hisob-kitobga ko‘ra zarar 1,5 trln.so‘mni (150,0 mln. AQSh dollari) tashkil 
etgan [10]. 

Birgina, “O‘zbekinvest” sug‘urta kompaniyasi ushbu ikki hodisa bo‘yicha aholi va tadbirkorlardan 262 ta 
da’vo ariza kelib tushgan va ular bo‘yicha 5,77 mlrd. so‘mdan ortiq sug‘urta to‘lovlari to‘langan. Biroq, ushbu 
hududlardagi zarar ko‘rgan aholi va tadbirkorlik subyektlarining asosiy qismi sug‘urtalanmagani ma’lum bo‘ldi, 
shunday bo‘lsada sug‘urtalanmagan va jabr ko‘rganlarga davlat tomonidan kompensatsiya mablag‘lari berilgan, 
bu to‘lovlar davlat byudjeti ko‘zda tutilmagan xarajatlaridan amalga oshirilgan.

X U L O S A
Xulosa o‘rnida shuni aytish mumkinki, bugungi kunda aholida sug‘urtaga bo‘lgan talab va ehtiyoji ortmoqda, 

sug‘urta kompaniyalari esa bu borada juda qattiq ishlashi talab etiladi. Ayniqsa ehtimoli oshib borayotgan turli 
tabiiy ofatlar va texnogen hodisalar sodir bo‘lishining oldini olishda va himoyani taqdim etishda sug‘urtaning 
o‘rni muhim bo‘lishi hamda sug‘urta davlatning byudjet xarajatlari yukini kamaytirish uchun xizmat qilishi lozim.

Hozirgi kunda jahondagi vaziyat, ayniqsa tabiatning o‘zgarishlari natijasida kutilayotgan xatarlarni oldini 
olishda sug‘urta kompaniyalariga bo‘lgan talab va extiyojning oshib borayotganini ko‘rsatmoqda.

Dunyodagi rivojlangan davlatlardagi kabi respublikamizda ham sug‘urta xizmatlarini yanada rivojlantirish, 
jumladan soha tashkilotlarida zamonaviy xizmat turlarini joriy etish, anderraytingni faoliyatini takomillashtirish 

va uni tizimli tashkil etish zarur bo‘lmoqda. Bu borada, sug‘urta mutaxassisli extiyojlarini o‘rganish, sug‘urta 
bo‘yicha o‘quv jarayonlarini rivojlantirish, malakali mutaxassislar, xususan sug‘urta anderrayterlarni tayyorlash 
lozim. Shuningdek, respublikamizda sug‘urta mutaxassislariga bo‘lgan talabdan kelib chiqib, moliya yo‘nalishi-
dagi oliy o‘quv yurtlaridagi sug‘urta mutaxassislarni tayyorlash kvotalarini ko‘rib chiqish, sug‘urta mutaxassisla-
rini malakasini oshirish bo‘yicha oliy o‘quv yurtlarida maxsus anderrayting kurslarini tashkil etish tavsiya etiladi.

Foydalanilgan adabiyot va ijtimoiy tarmoqlardan olingan ma’lumotlar:
[1] https://www.gazeta.uz/uz/2023/02/22/global-risks/,
[2] https://kun.uz/38971487?q=%2F38971487#., 
[3] https://xabar.uz/lxvp  
[4] 24.11.2021-y.da “Xalq so‘zi” gazetasida e’lon qilingan.  https://www.norma.uz/uz/qonunchilikda_yangi/sugurta_faoli-

yati_tugrisidagi_ qonunning_yangi_tahriri_qabul_qilindi.
[5] Qonun hujjatlari ma’lumotlari milliy bazasi (www.lex.uz), 03.08.2019-y, “Xalq so‘zi”, 03.08.2019-y. “O‘zbekiston Res-

publikasi Qonun hujjatlari to‘plami”, 2019-yil 12-avgust, 32-son, 549-modda.
[6] Qonunchilik ma’lumotlari milliy bazasi, 23.10.2021y., 07/21/5265/0992-son.
[7] O‘z.Res. Prezidenti Sh.M.Mirziyoevning Sug‘urta bozorini rivojlantirish masalalari 10.07.2019-yildagi yig‘ilish material-

lari www president.uz, https://uza.uz/politics/.
[8, 9] “O‘zbekinvest EISK” AJning yagona avtomatlashtirilgan axborotlar tizimidan olingan ma’lumotlar (2019-2022-y. 

hisoboti).
[10] ILMA (NAPU) Sug‘urta bozorini rivojlantirish departament (eski O‘zb. Resp. Moliya vazirligi huzuridagi agentlik)dan 

olingan ma’lumotlar asosida.

